
KRIZA: GDJE SMO SADA?

Kriza i dosadašnji odgovor 
1. Ozbiljnost krize je kristalno jasna. Broj radnih mjesta opada za desetine hiljada i nezaposlenost rapidno raste. Komisija sada predviđa smanjenje ekonomske aktivnosti za ovu godinu, rast gotovo jednak nuli i stopu nezaposlenosti od skoro 10%, odnosno 24 miliona nezaposlenih u zemljama EU-27 do 2010. Sve su prisutniji znaci nezadovoljstva načinima na koji se vlasti nose sa krizom, u kombinaciji zbog bijesa zbog ponašanja mnogih banaka.  
2. Korijen svega je trenutno tekući proces obimnog ukidanja leveridža (leveridž: finansijska špekulacija pozajmljenim sredstvima po fiksnoj kamatnoj stopi, prim.prev.) u privatnom sektoru. Banke, kao i kompanije i domaćinstva, pokušavaju naći način da smanje svoja relativna opterećenja. U slučaju banaka, ovo znači racionalnizaciju kreditnih tokova. Kompanije i domaćinstva smanjuju kupovinu roba široke potrošnje i investicije.  
3. Proces smanjenja opterećenja privatnog sektora će sigurno trajati nekoliko godina. U odsustvu adekvatne politike, to znači smanjenje potražnje, umrtvljen rast i stopu nezaposlenosti koja će dugi niz godina ostati visoka.  
4. Odgovor se do sada sastojao od politika kojima se pokušava ograničiti šteta ali ne uspijeva vratiti dinamika pozajmljivanja i potražnje. Banke i kompanije se spašavaju ali kreditne aktivnosti banaka i poslovne investicije su i dalje beživotne: 
a) Planovi spašavanja bankarskog sektora dodaju između 1,5 i 4,5% na odnos BND : javni dug. Ovo je do sada sačuvalo kapitalne osnove banaka od gubitaka po toksičnoj aktivi.  Međutim, banke stvaraju averziju prema riziku i žele ne samo stabilizirati nego i smanjiti pozicije leveridž dugovanja. To dovodi do pooštravanja uvjeta za kreditiranje i smanjenja ukupnih kreditnih sredstava uprkos aktivnostima rekapitalizacije koje provode institucije vlasti.  
b) Korištenjem različitih tehnika (smanjenje PDV-a, kreditnih garancija, šema kratkoročnog zapošljavanja), planovi za ekonomski oporavak u biti ubrizgavaju likvidnost u kompanije. To je dakako korisno za kompanije koje žele preživjeti nagli pad potražnje i novčanih tokova povrh kreditne krize.  Međutim, nedovoljna potražnja za njihovim proizvodima ili uslugama će svako preduzeće dovesti do obimnog restrukturiranja radnih mjesta.  

5. Zajedno sa svim ovim, problema ima i sa platama. Usporavanje ekonomskih aktivnosti vrši ogroman pritisak na iznose plata. U različtim zemljama (Srednjoj i Istočnoj Evropi, Velikoj Britaniji, Španiji, Irskoj i drugima) se već raspravlja o zamrzavanju nominalnih vrijednosti plata, ali dolazi i do smanjenja plata.  Smanjenje plata dalje smanjuje potražnju i povećava vjerovatnoću deflacije.  Ironija je u tome da je loše formiranje plata i sve veća nejednakost plata prvobitno i dovela do ove krize.  
6. U međuvremenu se radi na drugoj rundi planova za spašavanje. Slijedeći primjer SAD-a, plan spašavanja bankarsko sektora u Velikoj Britaniji donesen sredinom januara sada znači vladine garancije na strani aktive u bilansu stanja britanskih banaka. Zauzvrat banke u Velikoj Britaniji sada mogu uzeti garanciju za gubitke po štetnoj aktivi od do 90%, odnosno do 25 milijardi funti. U kontekstu realne ekonomije, neke vlade (Njemačka, npr. sa 100 milijardi eura) sada daju kreditne garancije kompanijama, u nadi da će na taj način ponovo otvoriti put biznisu ka finansijama. Druge zemlje članice će biti prisiljene postupiti ovako ako žele izbjeći situaciju u kojoj se investicije i radna mjesta sele u one zemlje koje su ponudile ovakvu garanciju.  
7. Potrebno je postaviti nekoliko pitanja: 

a) Jesu li vlade u stanju održati ritam „nacionalizacije“ rizika i osiguranja štetnog kapitala banaka i milijardi investicija u privatni sektor?  Finansijska tržišta već transformiraju aktivnosti na spašavanju banaka u veće interesne premije na državne obveznice.  

b) Da li se sad spašavaju banke koje su oslabljene tako što se njihovo rukovodstvo bogatilo kroz bonuse, otkupe kapitala i pravo na povlašćeni otkup dionica? Hoće li ulaganja novca javnosti značiti (zlo)upotrebu zajmova privatnom sektoru za nastavak ovakvog poslovanja i „zlatne padobrane“ za rukovodstvo kompanija koje propadaju?  

c) Uz politički pritisak da se smanje socijalni troškovi kako bi se omogućila održivost javnih finansija u situaciji kada se rast deficita i rast interesnih kamata širi i na Euro zonu, postoji li opasnost da će vlade organizirati „perverzno“ preusmjeravanje sredstava tako što se uzima od prosječnih poreskih obveznika da bi se dalo bogatima?  Na ovaj način kreditna kriza može baciti u krizu i socijalnu Evropu.  
d) Liječimo li simptome (kreditnu krizu) umjesto uzroka (pretjerane zaduženosti privatnog sektora) krize? Uz pokušaje domaćinstava da smanje svoja dugovanja smanjujući ukupnu perspetivu potražnje, hoće li pomoć kompanijama da dođu do sredstava biti dovoljna za pokretanje novih poslovnih investicija? I hoće li izdavanje kreditnih garancija privredi jednostavno spasiti dio radnih mjesta prebacujući investicije i radna mjesta u one zemlje članice EU koje nude najbolje kreditne garancije?  
8. U međuvremenu, reforma finansijskog sektora ostaje ograničena na prijedlog Komisije da se registriraju agencije za rejting i sačuva minimum od 5% rizika, otvarajući bankama mogućnost da prebace 95% rizika na druge, prepakujući zajmove u vrijednosne papire osigurna prihodom od nekog finansijskog instrumenta i prodajući ih.  Javne konsultacije o zaštićenim fondovima su u toku, i o njima je Evropska konfederacija sindikata (EKS) dala svoje mišljenje. I na kraju, neke vlade jesu nametnule ograničenja direktorskih plata u zamjenu za akumulacione fondove, samo da bi se pokazalo da uprave banaka često nisu spremne zatražiti novi kapital ukoliko su takvi uvjeti postavljeni.  
9. Odgovor ECB je bio smanjenje interesnih kamata, ali je to bilo i prekasno i premalo.  Sa interesnim kamatama kod ECB koje su još uvijek na nivou 2% i sa nominalnim BND koji opada u 2009. godini, proces ukidanja leveridža privatnom sektoru je još teži. EKS je pozvao ECB da sreže kamatne stope do kosti. Gotovo da je šteta da je Evropska centralna banka pokušala minirati povjerenje izjavljujući da je fiskalna politika impotentna jer veći javni troškovi za domaćinstva znače da trebaju očekivati veća poreska opterećenja i više štediti, jer je time pokrenut deficit potrošnje na ono za šta je postojala ukupna potražnja
, a sve u nastojanju da dovede do efekta evropskog plana oporavka.  
10. I na kraju, kriza ugrožava ekonomsku koheziju Evropske unije.  Zemlje članice iz Srednje i Istočne Evrope, koje se previše oslanjaju na kapitalna ulaganja zapadnih banaka, se suočavaju sa velikim kreditnim ograničenjima.  U slučaju Latvije i Mađarske, MMF je ušao sa tradicionalnim uvjetima. Iako su ove zemlje primile sredstva od EU iz uvećanih „bilanskih“ fondova za pomoć, takvi fondovi ne postoje za članice u Euro zoni, tako da se postavlja pitanje šta će biti ako Euro zona, sa visokim tekućim računima i deficitima štednje, ne budu u stanju finansirati svoje velike potrebe za kapitalom.  
Bolji načini da se riješe uzroci a ne samo posljedice krize 
11. Ključ ekonomskog oporavka je obnova dinamike ukupne potražnje. Sa privatnim sektorom okupiranim dubokim procesom smanjenja leveridža, jedini faktor koji može preuzeti i voditi potražnju i ekonomiju naprijed je javno sektor.  Da bi se to uradilo na najefikasniji način, vlade se moraju fokusirati na direktno ubrizgavanje nove potražnje u ekonomiju jer će smanjenje poreza i vladinih subvencija u velikoj mjeri jednostavno biti otežano kako bi se smanjili dugovi domaćinstava uz smanjenje finansijskih sredstava kojima vlada namjerava intervenirati i usmjeravati ekonomiju.  
12. Prema procjenama Komisije, uticaj plana ekonomskog oporavka je ograničen jer sadrži samo 0,5% BND-a novih mjera. U situaciji kada će stvarni učinak biti najmanje 4% niži od potencijalnog, stimulans potražnje za samo 0,5% BND-a je nedovoljan. Uz to, komponenta od 46 milijarde, odnosno 0,5% BND-a zemalja EU 15 (starih i novih članica) u javne investicije je takođe nedovoljno.  

Stoga EKS poziva Ervropsko vijeće, Komisiju i nacionalne vlade da pokrenu drugi evropski plan oporavka uz najmanje još 1% BND-a, uz strogo fokusiranje na produktivne investicije i na osnovu tri stuba (investiranje u „ozelenjavanje“ evropske privrede, investiranje u ljudske potencijalne i investiranje u socijalni sektor i potrebe evropskih građana).  
13. Kako bi se riješilo pitanje održivosti javnih tržišta finansija
, centralne banke u evropskim zemljama se moraju uključiti i podržati investicije u javni sektor kroz (indirektan) otkup vladinih obveznica uz niske kamate. Ovo može probuditi „sjećanja“ na Weimar i hiperinflaciju, ali postoji dosta dobrih razloga zašto bi se centralne banke u Evropi trebale uključiti u politiku kvantitativnog olakšavanja krize. Zaista, uticaj smanjenja interesnih kamata na ukupnu potražnju je sada ograničen
, stope politike se ne mogu dalje rezati jer je nulta kamata veoma vlizu i postoje rizici po stabilnost cijena (od deflacije).  
EKS predlaže Evropskom vijeću i Komisiji da odrede broj projekata velikih ulaganja evropske dimenzije i sa ukupnom vrijednošću od 1% BND-a EU u oblasti čistih i obnovljivih energija, evropske infrastrukture i mreža, materijala budućnosti, modernih automobila i budućih sistema transporta...  Evropska centralna banka i druge centralne banke u zemljama Evrope trebaju kreirati specijalne „zajmove za produktivno ulaganje“ za otkup obveznica kojima su podržane investicije. Na taj način javna ulaganja kojima se podržava budući razvoj i konkurentnost potencijala evropske ekonomije može biti novi poticaj rastu, uz istovremeno oslanjanje na stabilan pristup finansijama. Pored toga, ovi projekti investiranja na nivou Evrope se mogu usmjeriti uz upravljanje ekonomskom raznolikošću unutar monetarne unije kao i unutar cijele Evrope.  

14. Novi socijalni plan je hitno potreban ako se želi spriječiti dalje produbljavanje krize na kratki rok i umjesto rasta vođenog dugom uvesti distributivnu pravdu kao novi poticaj ukupnoj potražnji na srednji rok.  
EKS predstavlja sljedeće zahtjeve: 
· Javne garancije za kredite se mogu dati samo onim kompanijama koje neće smanjivati plate i koje će poštivati uvjete postavljene kolektivnim ugovorima u pogledu plata i uvjeta rada; 
· Da se osigura fer teren za borbu protiv prevelikih direktorskih bonusa, opcija na vrijednosne papire i zlatnih padobrana, koji bi obuhvatio cijelu Evropu i omogućio koordiniran udar na ove sisteme. Trebalo bi početi od toga da se zajmovi uz javne kreditne garancije ne mogu ni u kom slučaju dati za finansiranje ovakvih shema plaćanja.  
· Novi proces: u kontekstu Evropske strategije zapošljavanja: zemlje članice, skupa sa nacionalnim socijalnim partnerima, moraju biti pozvane da formuliraju politiku koja počiva ili ojačava donje limite i dinamiku plata koja je u skladu sa povećanjem trenda inflacije i trenda produktivnosti
.  
15. Da bi se ojačala dinamika potražnje, poreska politika se treba pozabaviti redistribucijom, tj. preusmjeravanjem prihoda i dobiti sa bogatih na radnike srednje klase i domaćinstva. S obzirom na nivo ekonomske integracije i konkurenciju poreskih sistema u Evropi, to implicira da evropski dnevni red koji podrazumijeva koordinaciju poreza, udar na zemlje u kojima se poreski zakoni ne primjenjuju, režime nultih ili paušalnih poreza i pitanja kao što je minimalna stopa oporezivanja i usklađena poreska osnovica za korporativni protit, poreze na kapitalne dobiti i visoka bogatstva
.  

U isto vrijeme, koordinacija evropske poreske politike omogućava bavljenje pitanjem održivosti javnih finansija.  
Da bi se održala održivost javnih finansija u vrijeme kada se uvećavaju javne investicije kako bi se reagiralo na krizu, potrebni su novi izvori poreskih prihoda koji se mogu iznaći sa onim prihodima i bogatstvima koji su do sada umnogome profitirali od „kazino kapitalizma“. Vjerodostojna strategija „izlaza“ iz sve veće javne zaduženosti ide kroz ekonomski oporavak i distributivnu poresku politiku, a ne kroz likvidaciju evropskog socijalnog modela.  

Sažetak: potreban nam je socijalni new deal za evropske radnike 
Iako je neophodan, početni odgovor na finansijsku i ekonomsku politiku je daleko od dovoljnog. Potrebno je ubrzati aktivnosti i konstruirati socijalni new deal za evropske radnike prema sljedećim smjernicama:  
Radna mjesta: Produktivne investicije za nova radna mjesta pokretanjem drugog Evropskog plana oporavka koji podrazumijeva 2% evropskog BND-a, uključujući i velike evropske investicijske projekte koji se finansiraju putem evropskih razvojnih obveznica i podrške evropskih centralnih banaka koje vrše otkup ovih obveznica.  
Kolektivno pregovaranje: Nema smrzavanja ni smanjenja nominalnih plaća.  Umjesto toga treba ojačati aktivnosti kolektivnog pregovaranja i pretvoriti plate u sidro stabilnosti cijena u vrijeme bujanja deflacije i u održivi poticaj potražnji i razvoju.  
Prava: Za kompanije koje se suočavaju sa poteškoćama, konsultacije sa, i informiranje radnika i njihovih predstavnika o ispitivanju svih alternativa otpuštanju mora biti prvi odgovor. Kratkoročne šeme zapošljavanja uz doprinose za nezaposlene, treba generalizirati. Ne treba dozvoliti da radnici padnu u ambis nezaposlenosti. Jačanje sistema doprinosa za nezaposlene uz obimno doškolovavanje i prekvalifikaciju radnika i razvoj posebnih garancija za mlade koji će završiti školovanje 2009. godine.  
Distributivna pravda: Treba spriječiti perverznu distribuciju vladinih sredstava kojima se spašavaju bankari i direktori koji su upropastili svoje kompanije i doveli cijelu privredu do rizika samo da bi se obogatili. Umjesto toga, potreban je koordinirani udar na direktorske bonuse, dioničke opcije i zlatne padobrane jednak u cijeloj Evropi. Da bi se vladama dala sredstva da upravljaju privredom i preokrenu trend rasta nejednakosti, hitno moramo zaustaviti poresku konkurenciju na internom tržištu.  

Ukoliko ih usvoji Upravni odbor, ovi argumenti će poslužiti kao osnova za naše interveniranje na makro-ekonomskom dijalogu i razvoj plana socijalnog new deala koji će se predstaviti na sjednici Izvršnog odbora u martu.  
� Tzv. Ricardianska jednakost


� Izbjegavanje budućeg rasta vrijednosti vladinih obveznica kada finansijski invesatitori postanu svjesni rizika i preusmjere zajmove nazad u privatni sektor.  


� U sadašnjim uvjetima, smanjenje interesne kamate jednostavno pomaže privatnom sektoru u smanjenju leveridža za postojeće pozicije duga, a ne potiče domaćinstva da troše više kroz zaduživanja.





� Kako je i navedeno u rezoluciji Izvršnog odbora EKS-a, sastanak u decembru 2008. na temu Evropskog plana oporavka.  


� Kako je i navedeno u rezoluciji Izvršnog odbora EKS-a, sastanak u decembru 2008. na temu Evropskog plana oporavka.  








